
DUN GORG PRECA 
TART INKJESTA (2) 
Mitt sena ilu 

ak li fl-2007, Papa 
Benedittu XVI id
dikjarah bhala l-ew-

weI qaddis kanonizzat 
Malti, mitt sena ilu bhal daz
zmien kien ghaddej mill
prova tan-nar ta' hajtu meta 
l-Knisja Maltija ta' dak iz
zmien, immexxija mill-Isqof 
Mawru Caruana, fethet ink
jesta fuq is-Sogeta li hu kien 
waqqaf disa' snin qabel 
minghajr l-approvazzjoni 
uffigali tieghu. L-ahhar 
sessjoni li fiha telghu xhieda 
quddiem il-Kummissjoni 
tal-Inkjesta tal-Kurja saret 
fid-9 ta' Mejju, 1916. InCi
dentalment id-9 ta' Mejju 
kellha ssir il-festa liturgika 
tal-qaddis Gorg Preca mill-
2001 'il quddiem. Fil-fatt, 
ghada l-Knisja Universali 
taghmel il-festa tal-qaddis 
Malti, San Gorg Preca. 

DUN GORG QUDDIEM 
IL-KUMMISSJONI 

Lill-Kummissjoni, prese
duta milID Monsinjur Lwigi 
Attard, li inCidentalment 
kien il-konfessur ta' Dun 
Gorg Preca, dehrilha li, qa
bel kulhadd, kellu jinstema' 
l-fundatur innifsu biex isiru 

jafu fiex kienet tikkonsisti s
Sogeta tieghu, dak iz-zmien 
imsejha uffigalment "Is
Sogeta tal-Papidi (Ulied il
Papa)". 

Ir-Randan ta' mitt sena ilu 
kien wiehed ta' penitenza 
akbar mis-soltu ghall-Fun
datur tal-MUSEUM. Huwa 
kien isibha bi tqila biex imur 
il-Kurja tal-ArCisqof. Sa 
hafna snin wara kien jghid li 
kienet taqbdu l-fetha kull 
meta jsejhulu l-Kurja! U 
Nellie Bartolo, is-soga Ii 
kienet tiehu hsiebu, tghid li 
I-posta li kienet tasal id-dar 
tieghu dejjem kienet taghti
hielu wara l-ikel, ghax meta 
kien jara xi ittra mill-Kurja 
kien jaqta' l-aptit. 

Dun Gorg issejjah l-ew
weI darba quddiem il-Kum
missjoni nhar il-Gimgha, 10 
ta' Marzu, 1916. Kellu jidher 
b'kollox f'sitt sessjonijiet 
shah li saru f'sitt ijiem dif
ferenti fi spazju ta' gimagh
tejn. Dawn kienu fl-10, 13, 
IS, 17,22 u 24 ta' Marzu. 

Id-dikjarazzjonijiet li Pre
ca ghamel fl-Inkjesta tal
Kurja ghandhom valur kbir. 
Billi hu qatt rna ried li s
Sogeta jkollha l-Annali 
taghha, dan hu l-eqdem do-

kument storiku fuq is
Sogeta tal-MUSEUM. Dun 
Gorg qatt rna kien jasal jit
kellem hekk fuq is-Sogeta 
tieghu Ii kieku rna kienx 
obbligat mis-Superjuri tie
ghu. L-istqarrijiet ingabru 
minn fommu u nkitbu minn 
Dun Karm Schembri, is-seg
retarju tal-Kummissjoni. 

L-EWWEL SESSJONI. 
10 TA' MARZU. 1916 

Jidher ir-Reverendu Sa
cerdot Dun Gorg Preca mill
Mamrun, Direttur tal-hekk 
imsejha "Muzewijiet", izda 
li hu sejhilhom "Kumpanija 
tal-Papidi u l-Papidessi", Ii 
taht gurament se jixhed. 

Kummissjoni: Ghaliex din 
l-istituzzjoni sejjahtilha 
"Kumpanija tal-Papidi u 1-
Papidessi"? (Fl-Atti tal-Kur
ja hemm biss it-twegibiet 
tax-xhieda, imma mill-kliem 
Ii bih jibdew iwiegbu 
wiehed faCilment jassumi 
x'kienu l-mistoqsijiet.) 

Dun Corg: Sejjaht il-Kum
panija bl-isem ta' Papidi u 
Papidessi biex innehhi kull 
suspett ta' erezija, u biex 
nistqarru Ii ahna wlied il
Papa, flimkien mal-fini ew-

lielTI tal-Kumpanija Ii gej 
mit-Tieni Ittra ta' San Pawl 
lil Timotju Kap 2, vers 2: 
"Kull rna smajt minghandi 
quddiem hafna xhieda, 
ghaddih lil nies ta' fiduga, li 
huma stess ikollhom il-hila 
jghallmuh ukolllil ohrajn. 

Kummissjoni: Kif allura 
gie l-isem "Muzew"? 

Dun Corg: Il-Kumpanija, 
Ii ilha tezisti disa' snin, giet 
imsejha MUSEUM fuq sug
geriment ta' wiehed mill
ewlenin zghaZagh. Wara, 
jiena tajt it-tifsira tal-kelma 
Museum, ghal kull ittra: Ma
gister, utinam sequatur Evan
gelium Universus Mundus: 
kliem li rna qrajtux jew 
hadtu minn sorsi ohra. Mon
sinjur Pace (Guzeppi Pace, 
l-isqof ta' qabel Caruana), 
billi dan l-isem rna ghogbux, 
ordnali nib dIu rna' isem 
iehor; izda dan rna rnexxilix 
naghmlu ghax kulhadd sar 
jaf il-Kumpanija b'dan l-is
em. 

IL-BIDU TAS-SOCJETA 
TAL-MUSEUM 

Kummissjoni: Meta u kif 
bdiet din il-Kumpanija? 

Dun Corg: Xi tmien snin 

ilu, meta jien kont ili diga xi 
seba' xhur sacerdot, ak
kwistajt xi santi tal-Qalb 
Imqaddsa ta' Gesu, mort 
f'hanut maghruf bhala t
"Titotla", fejn kienu jirri
kreaw ruhhom xi zghazagh 
ta' kondotta divers a, u sti
dinthom jigu jisimghu priet
ka tieghi fil-Knisja maghrufa 
bhala "Ta' Nuzzu". Huma 
laqghu l-istedina tieghi, 
ghamiltilhom il-prietka, 
jekk m'iniex sejjer zball, 
dwar il-mewt u l-imhabba 
tal-proxxmu, li huma sem
ghu b' attenzjoni, tant li 
regghu gew hemm tliet dar
biet ohra ghall-istess skop. 

Fit-tielet jum, ipproponejt 
lil wiehed miz-zghazagh 
prezenti li jikri kamra biex 
rna niskomodawx lill-Knis
ja, u dan sehh wara xi 
gimgha wara. Madt parir 
minghand il-konfessur tie
ghi Mons. Kanonku Luigi 
Attard, u, fuq il-gudizzju 
tieghu, tajt bidu ghall-opra, 
billi krejt kamra fi Triq Fra 
Diegu, numru 6. 

Kummissjoni: Min hu dan 
iz-zaghzugh li sablek iI-post 
mikri? 

Dun Corg: Dan iz-zagh
zugh jismu Guzeppi (Gu
zeppi Terribile imma Dun 
Gorg kien nesa x'kunjomu 
ghax rna kienx ghadu fis
Sogeta), maghruf bhala 
Pietru, bhala gebla ("piet
ra") tal-pedament tal-Kum
panija; dan jghix il-Mamrun, 
fi Triq Fra Diegu. 

Kummissjoni: Tista' ssem
mi min kienu l-ewwel 
zghazagh membri tal-Kum
panija? 

Dun Corg: Fost l-ewlenin 
zghazagh, nista' nsemmi 
dawn Ii gejjin: Eugenio Borg 
mill-Mamrun, li attwalment 
huwa s-Superjur Generali 
tal-Kumpanija, Salvatore 
Muscat, Guzeppi Muscat, 
Emidio Callus, Carmelo 
Callus, Salvinu Cordina: 
ilkoll jghixu l-Mamrun. 

Kummissjoni: Inti u z
zghazagh tissejhu b'xi titli 
partikolari? 

Dun Corg: Sa mill-bidu, 
dawn iz-zghazagh bdew 
jissejhu appostli, u jien 
ghamilt minn kollox biex 
innehhilhom dan l-isem. Lili 
mbaghad isejhuli bl-isem ta' 
Patrijarka. 

IL-FINIJIET U L-Gl'fANIJIET 
TAS-SOCJETATAL-MUSEUM 

Kummissjoni: X'kien il-fini 
ewlieni tal-Kumpanija? 

Dun Corg: L-iskop ewlieni 
tieghi kien li nqaddes IiI 
dawn l-Appostli, u biex rna 
nhallix il-Katekizmu li kont 
naghmellit-tfal, sejjahtilhom 
biex jghinuni. Billi t-taghlim 
fil-Parrocca rna tantx kien 
organizzat, bdejna nlaqqghu 
t-tfal band' ohra: jigifieri fid
dar mikrija fi Triq Fra Diegu, 
numru6. 

Kummissjoni: Lil dawn 1-

hekk imsejha Appostli 
ghallimthom it-teologija? 

Dun Corg: Billi rajt il
htiega li jkolli min ikun 
kapaCi jghallem it-tfal, gieni 
I-hsieb li nikkultivahom fit
Teologija. 

Kummissjoni: X'metodu 
uzajt? 

Dun Corg: Ma kelli ebda 
metodu. Imxejt fuq diversi 
testi ta' Katekizmu u 
Teologija, Minn hames snin 
ilu 'I hawn, imxejt fuq kors 
regolari ta' taghlim katekes
tiku u teologiku, l-iktar min
noti tal-Professur tieghi, 
Dun Carmela Grima D.o. 

Kummissjoni: Kemm 
ghandha centri l-Kumpanija 
u kif jitmexxew? 

Dun Corg: Id-djar tal
irgiel, huma bejn wiehed u 
iehor 25: minn ghoxrin sa 
hamsa u ghoxrin, u kull dar 
ghandha s-superjur taghha, 
kumpann, u erba' uffigali 
ohra, u anke spettur: li huwa 
dejjem sacerdot li jissorvelja 
d-dar, taht is-sorveljanza 
tal-kappillan lokali, li dejj
em bil-kunsens tieghu niftah 
dawn id-djar. 

Kummissjoni: Il-Kumpani
ja ghandha skopijiet ohra, 
barra dawn Ii ssemmew 
diga? 

Dun Corg: Skop iehor tal
Istitut tieghi huwa dan: li 1-
appostli, ghandhom, bl
ezempju u bil-kelma, jipp
rietkaw il-frugha ta' din il
hajj a, l-imhabba tal-proxx
mu, u spegalment il-man
swetudni u s-sottomissjoni 
lill-Papa. 

Kummissjoni: Veru li s
sogi huma marbutin b'vot 
tal-manswetudni? . 

Dun Corg: Li tkun man
swet hija xi haga tant spegali 
ghal din il-Kumpanija li s
sogi jintrabtu b'vot: limitat 
biss ghal bejn is-sogi u tem
poranju, jigifieri sakemm 
jibqghu fis-Sogeta, u hatja 
biss ta' dnub mejjet jekk 
jahbtu ghal xulxin, jinsultaw 
bi kliem offensiv fuq difetti 

natu"rali, u jekk jitfghu 
oggetti perikoluzi lil xulxin 
li jistghu jweggghu sew. 11-
bqija kollha dnubiet venjali 
contra virtutem Religionis. 
Meta jaghmlu dan il-vot, 
nghid talba, li jien qed 
inqieghed biex tarawha. 

IT-TIENI SESSJONI. 
13 TA' MARZU. 1916 

Tlett ijiem wara, Dun 
Gorg rega' deher quddiem 
il-Kummissjoni biex jissokta 
jitkellem fuq l-ghanijiet tas
Sogeta tal-MUSEUM. F'din 
it-tieni sessjoni li saret it
Tnejn, Dun Gorg jghid Ii 1-
MUSEUM ghandu wkoll 1-
iskop li jressaq lill-midinbin 
lejn Alla. Biex is-Sogeta 
tilhaq l-ghan taghha, huwa 
ried li I-membri nfushom 
jghinu lil xulxin billi kull 
sogu jkollu direttur spirit
wali li jkun membru tas
Sogeta stess. 

Kummissjoni: Tissokta tit
kellem fuq il-finijiet tal
Kumpanija tieghek? 

Dun Corg: Skop iehor 
huwa li nghin lill-kappillani 
fit-taghlim tal-Katekizmu, Ii 
lilhom tmiss l-ghazla u 1-
approv~zzjoni tat-test Ii rri
du nimxu fuqu, kif ukoll 1-
approvazzjoni ghall-Ewwel 
Tqarbina u ghall-Grizma. 

Skop iehor partikulari 
huwa dak li, permezz tal
membri tas-Sogeta, inressqu 
lill-midinbin mill-gdid lejn 
Alla, li diffiCli jew rari jmor
ru l-Knisja biex jisimghu 1-
Kelma ta' Alla. Ghalhekk 
kull membru, skont 1-
okkaZjoni, spiss imur fil
hwienet fejn ikun jaf li jmor
ru hafna nies imbeghdin 
mill-Knisja, u wara li 
jintroduCi ruhu b'xi mod, u 
joffrilhom santi jew slaleb 
zghar jew hwejjeg simili, 
jibda jitkellem maghhom 
fuq hwejjeg tar-ruh, u ghal 
dan l-iskop l-appostli tieghi 
jitghallmu t-teologija dom
matika u morali minghandi 

u minghand sacerdoti ap
provati minni. 

Kummissjoni: Fid-djar 
taghkom tghallmu biss tfal? 

Dun Corg: Nilqghu fi djar
na privatament u f'post 
privat mahsub ghalhekk, 
persuni avvanzati fl-eta, li 
rna rcevewx is-Sagrament 
tal-Grizma tal-Isqof, u billi 

. jisthu jitghallmu fil-pubbli
ku fil-parrocCi, jigu jitghall
mu privatament biex jirCie
vu s-sagramenti. 

Kummissjoni: Tassew li fil
Kumpanija hemm sogi li 
huma direttur spiritwali ta' 
sogi ohra? 

Dun Corg: Billi hafna dra
bi l-parrini jittraskuraw id
dmirijiet taghhom, is-sogi 
ghalliema (billi hemm di
versi klassijiet ta' sogi) ipat
tu ghat-traskuragru tal-par
rini billi jidderiegu lil sogi 
ohra fil-kultura tal-ispirtu, 
taht dawn il-kundizzjonijiet: 

• li d-dirigent ikun tal-in
qas ghalaq 24 sena. 

• li jkun mill-Klassi tal
Ghalliema: li hi l-oghla klas
si tal-Kumpanija. 

• li wara l-parir tal-aqwa 
tal-klassi jkun iggudikat 
minni prudenti, kapaCi biex 
jghallem u ezemplari. 

• li meta jkun hemm 
periklu ta' nuqqas ta' kon
troll tal-impulsi sesswali, id
dirigent u d-dirett iridu 
javzaw lis-Superjur Gene
rali, li huwa sekular, ' li 
ghandu jkecCi lil min hu 
hati. 

• li l-kaZijiet gravi, magh
rufa bhala tali mid-Direttur 
jew mis-sogu ghalliem, 
jghaddu taht id-dritt tal
Konfessur. 

IT-TIELET U R-RABA' 
SESSJONI. 15 U 17 
TA' MARZU. 1916 

Fit-tielet u r-raba' sessjoni 
li saru l-Erbgha u l-Gimgha, 
Dun Gorg tkellem fid-det
tall fuq kif kienet organiz
zata s-Sogeta tal-Museum. 
Tant nizel f' dettallii nistghu 
nikkonkludu li zgur kellu 
f'idejh xi noti mehudin mir
regolamenti jew Kostituzz
jonijiet li hu stess kiteb ghas
Sogeta tieghu. Huwa jispje
ga x'inhuma d-dmirijiet tal
Ispetturi Generali, I-Ispettu
ri Partikulari, is-Superjur, 1-
Assistenti Generali Teologi, 
l-Assistenti, il-Prokuraturi u 
s-Superjuri Partikulari. 

IL-I'tAMES SESSJONI. 
22 TA' MARZU.1916 

Il-hames sessjoni saret 1-
Erbgha tal-gimgha ta' wara. 
Fiha, Dun Gorg tkellem fuq 
ir-regolamenti tas-so<:ji, x'kie
nu l-kazijiet meta sogu 
jitkecca u fuq id-distintiv tas
sogu li sa dak iZ-zmien rna 
kinitx il-Verbum Dei imma 1-
palju. 

Kummissjoni: X'inhu mehtieg 
biex wiehed jigi accettat bhala 

kandidat fil-Kumpanija? 
Dun Corg: Biex ikun 

accettat bhala kandidat, 
wiehed irid ikun ghalaq sit
tax-il sena, ikollu genituri 
Kattolid, rna jkollux difetti 
generali gravi, rna jkollux 
kondotta hazina, ikun jaf 
jaqra u jikteb ghallinqas bil
Malti, rna jaghmilx parti 
minn kongregazzjoni relig
juza, rna ghandux iktar 
minn 33 sena, qatt rna kien 
mizzewweg u qatt rna kien 
eretiku. 

Kummissjoni: X'inhu meh
tieg biex kandidat jigi 
accettat bhala sogu fil-Kum
panija? 

Dun Corg: Biex ikun 
accettat bhala sogu, il-kan
didat irid ikun ghamel tal
inqas sena ta' probazzjoni u 
jkun ghalaq tal-inqas tmin
tax-il sena. Din il-probazzjo
ni trid issir fejn huwa gie 
accettat bhala kandidat u 
taht id-direzzjoni tas-Super
jur li minnu gie accettat. 

Kummissjoni: X'inhuma d
dmirijiet tas-sogi? 

Dun Corg: Min irid jigi 
accettat bhala sogu jrid jat
tendi ghal-Iezzjonijiet assen
jati kuljum, jitlob kuljum it
taIba hekk imsejha tal-Mons 
Domini (ibbazata fuq il-Be
atitudnijiet), jaqta' xaghru 
b'mod li rna jintmaxatx, rna 
jilbisx ingravati jew cfuf 
sakemm xoghlu rna jitlobx 
mod iehor, rna jpejjipx, rna 
jkollu familjarita rna' hadd 
lanqas mas-sacerdoti, u Ii 
jitqarben mas-sogi l-ohra fil
Parrocca kull tmint ijiem. 
Min jiddimetti mill-Kump
anija, jitlaq minn jeddu, jew 
imur rna' Kongregazzjoni 
Religjuza, rna jithalliex jerga' 
jidhol mal-Papidi. 

Kummissjoni: Jekk dawn l
obbligi jinkisru, igibu xi htija 
maghhom? 

Dun Corg: Le, dawn l-ob
bligi jekk jinkisru rna jgibu 
l-ebda htija jew piena spirit
wali. 

Kummissjoni: X'inhuma 1-
kazijiet meta sogu jitkecca 
mill-Kumpanija? 

Dun Corg: l1-kawzi tat
tkecCija mill-Kumpanija hu
rna: kull htija esterna kontra 
s-safa, akkuzi foloz kontra 
sogi, ras iebsa fl-inosservan
za tar-regolamenti u jekk rna 
jitqarbinx mas-sogi l-ohra 
kull nhar ta' Madd ghal 
zmlen notevoli: nghidu 
ahrla ghal sitt xhur. 

IS-SITT SESSJONI. 
24 TA' MARZU.1916 

Is-sitt u l-ahhar sessjoni Ii 
fiha Dun Gorg deher qud
diem il-Kummissjoni saret 
jumejn wara, fil-jum tal
Gimgha. Fiha, Dun Gorg is
sokta jitkellem fuq ir-regola
menti tas-sogi. Finalment, il
Fundatur tal-Museum jitkel
lem fuq il-gid li johrog mis
Sogeta tieghu, kliem ta' im
portanz~ kbira ghall-istorja 

tas-Sogeta tal-MUSEUM. 
Kummissjoni: Xi frott joh

rog mid-djar tal-Kumpanija 
tieghek? 

Dun Corg: Zdiedet il
frekwenza tas-sagramenti, 
kemm fost is-sogi kif ukoll 
fost it-tfal, tant li hafna 
minnhom jitqarbnu kuljum, 
u kull nhar ta' Madd jitqarb
nu flimkien. Kull nhar ta' 
Sibt it-tfal jisimghu prietka 
minn xi hadd mis-sogi. Biex 
inbieghdu lit-tfal mill-perik
lu tad-dinja, kull nhar ta' 
Madd, wara l-ikla ta' nofsin
har, it-tfal flimkien mas-Su
perjur jew sogi, imorru 
passiggata 'il barra mill-abi
tat. Passiggati li jiehdu seh
em fihom hafna tfal. Din is
sir mid-djar kollha taghna. 

Kummissjoni: Kemm saru 
konverzjonijiet bis-sahha 
tal-Kumpanija tieghek? 

Dun Corg: Bil-hidma tas
Sogi, hafna persuni ta' kull 
kundizzjoni, stat jew kuxjen
za, ikkonvertew. Mafna mill
ikkonvertiti huma l-istess 
Sogi. L-ikkonvertiti l-ohra 
mhumiex ftit. Minn meta 
jidhlu fil-Kumpanija, is-sogi 
jikbru fil-virtU, tant li qatt 
rna nqala' dizordni u dissens 
la intern u lanqas estern. Xi 
sogi dahlu f'Ordnijiet Re
ligjuzi, bhall-Gizwiti, Dum
nikani, Agostinjani u Kapuc
cini, u ohrajn dahlu mal-Kle
ru sekulari. 

Kummissjoni: X' ghamlet il
Kumpanija tieghek fir-rig
ward tal-mewg li qam kon
tra r-Religjon minn Manwel 
Dimech, Violi u eretid ohra 
Maltin? 

Dun Corg: il-Kumpanija 
baqghet izzomm sod is-sen
timenti religjuzi. 

(Traduzzjoni tieghi mit
Taljan mill-Atti Ii jinsabu fl
Arkivji tal-Kurja u Ii gew ip
pubblikati ghall-ewwel dar
ba bit-Taljan minn Alexan
der Bonnici fl-1981.) 

Illejla se jsir Pellegrinagg 
Djocesan mid-Djocesi ta' 
Ghawdex u I-Isqof t'Ghaw
dex Mario Grech se jiccelebra 
quddiesa fil-Kappella tal
Midalja Mirakoluza fil-Blata 
l-Bajda (fejn hemm l1}idfun 
San Gorg Preca) fil-5.00 p.m. 
Illum, il-kappella se tkun 
miftuha mis-7.00 a.m. sa 
nofsinhar. l1-festa ta' San 
Gorg Preca se titfakkar 
ghada t-Tnejn, 9 ta' Mejju, 
b' quddiesa solenni fil-Kap
pella tal-Midalja Mirakolu
za, fis-6.00 p.m., mill-Vigarju 
Generali Mons. Joe Galea 
Curmi. Fil-knejjes kollha ta' 
Malta, il-membri tal-Muse
um se jiccelebraw din il-fes
ta mal-bqija tal-parrocca fil
quddies ta' filghaxija. Matul 
il-gurnata I-Kappella se tkun 
miftuha mis-7.00 a.m. sad-
9.00 p.m., hlief bejn nofsin
har u 1-4.00 p.m., u kulhadd 
hu mistieden Ii jsib ftit hin 
jitlob quddiem il-fdalijiet 
tal-qaddis Malti. 

(jissokta) 


